


[bookmark: part_1]Gürcüstan Qanunu
İctimai məlumatın surətinin çıxarılması üçün rüsum haqqında
(2024-cü il 1 aprel vəziyyətilə)
[bookmark: part_2]    Maddə 1. Ümumi müddəalar
    1. Bu Qanun: „Rüsumlar sisteminin əsasları haqqında“ Gürcüstan Qanunu ilə və Gürcüstanın Ümumi İnzibati Məcəlləsi ilə müəyyən edilmiş ictimai məlumatın çıxarılması üçün rüsumun miqdarını və onun ödənilməsi qaydasını müəyyənləşdirir.
2. Bu Qanunun qüvvəsi o informasiya xidmətinə şamil edilmir, hansının ki göstərilməsi üçün qiymət (haqq) müvafiq qanunvericilik aktı ilə müəyyən edilib.
[bookmark: part_3]    Maddə 2. İctimai məlumatın surətinin çıxarılması anlayışı
İctimai (açıq) məlumatın surətinin çıxarılması: inzibati icraat aparılmadan, texniki vasitələrdən istifadə etməklə ictimai məlumatın özündən (originalından) məlumatı informasiya daşıyıcısına-qatarına (vərəqə, kompakt diskə, disketə, audio və video kasetə) dəqiq köçürməkdir (qeyd, çəkiliş).
[bookmark: part_4]    Maddə 3. İctimai məlumatın surətinin çıxarılması üçün rüsum anlayışı
İctimai məlumatın surətinin çıxarılması üçün rüsum – Gürcüstanın büdcəsinə məcburi ödənişdir, hansını ki ictimai məlumatı almaqda marağı olan şəxs müvafiq orqan tərəfindən surətin çıxarılması üçün ödəyir.
[bookmark: part_5]    Maddə 4. İctimai məlumatın surətinin çıxarılması üçün rüsum ödəyiciləri
1. İctimai məlumatın surətinin çıxarılması üçün rüsum ödəyiciləri: ictimai məlumatı almaqda marağı olan fiziki və hüquqi şəxslərdir.
2. İctimai məlumatın surətinin çıxarılması üçün rüsum ödəyicisidir həm də inzibati orqan - əgər hüquqi yardım çərçivəsində onun tələb etdiyi ictimai məlumatın surətinin çıxarılması üçün rüsumun miqdarı 50 laridən çoxdursa.
[bookmark: part_6]    Maddə 5. Başqa ödənişin tətbiqinin yolverilməzliyi
İctimai məlumatın surətinin çıxarılmasına görə bu Qanunla nəzərdə tutulmayan digər ödənişin tətbiqi (tutulması) yolverilməzdir.
[bookmark: part_7]    Maddə 6. İctimai məlumatın surətinin çıxarılması üçün rüsumun məbləği
İctimai məlumatın surətinin çıxarılması üçün rüsum aşağıdakılardan ibarətdir:
a) A4 və A5 formatlı kağızın ksero-surəti – bir səhifə – 0,05 lari;
b) lazerli printerdə çap etmək – bir səhifə – 0,10 lari;
q) məlumatın kompakt diskə yazılması – 1 disk – 2,65 lari;
d) məlumatın disketə yazılması – 1 disket – 1,3 lari;
e) məlumatı tələb edənin video-kasetinə məlumatın yazılması – 1 saat – 2,75 lari;
v) məlumatı tələb edənin audio-kasetinə məlumatın yazılması – 1 saat – 0,50 lari.
[bookmark: part_8]    Maddə 7. İctimai məlumatın surətinin çıxarılması üçün rüsumu ödəməkdən azad olunma
İctimai məlumatın surətinin çıxarılması üçün rüsum ödənilmir:
a) məlumatı tələb edənin disketinə və ya kompakt diskə məlumatı yazarkən;
b) ictimai məlumatı elektron poçtla göndərərkən;
q) fiziki şəxslər üçün dövlət qurumunda onların haqqında mövcud olan şəxsi məlumatların surətini çıxararkən.
[bookmark: part_12]     Maddə 8. İctimai məlumatın surətinin çıxarılması üçün rüsumun ödənilməsi qaydası
1. İctimai məlumatın surətinin çıxarılması üçün rüsum ödənilir: dövlət qurumunun kassasında və/və ya bank qurumunun vasitəsilə həm nağd, həm də nağdsız ödəniş yolu ilə, dövlət qurumunun müəyyən etdiyi qaydada. Bundan əlavə, dövlət qurumu il ərzində rüsum ödəmədən tələb olunacaq ictimai məlumatın minimum miqdarını müəyyən etmək səlahiyyətinə malikdir.
2. Tələb edilən ictimai məlumatın surəti – maraqlanan şəxs ictimai məlumatın surətinin çıxarılmasına görə rüsumu ödədiyini təsdiq edən çeki (qəbzi) təqdim etdikdən sonra veriləcək, bu maddənin birinci bəndində nəzərdə tutulmuş hal istisna olmaqla.
Gürcüstanın 17 iyul 2009-cu il tarixli Qanunu №1540-SSM I, 03.08.2009-cu il., №21, maddə.123
[bookmark: part_10]    Maddə 9. Yekun müddəa
Bu Qanun - dərc edildikdən sonra 15-ci gün qüvvəyə minsin.

Gürcüstan prezidenti     M. Saakaşvili
Tbilisi,

2005-ci il 13 may.

